
GOUVÈNÈ HOCHUL ANONSE PLAN POU REOUVRI DEPATMAN IJANS MOUNT 
SINAI A NAN LONG BEACH SOUTH NASSAU  

  
Administrasyon an te reponn rapidman pou anons fèmti inisyal nan kòmansman 

semèn sa epi li te travay ak lopital la ak ofisyèl kominotè yo pou reouvri 
Depatman Ijans lan nan sèvis 24/24.  

  
Depatman Sante a ap kontinye kontwole sitiyasyon an.  

  
Gouvènè Kathy Hochul te anonse jodi a ke Mount Sinai South Nassau ap reouvri 
Depatman Ijans Long Beach la vandredi. Apre plan pou fèmti Mount Sinai te anonse 
nan kòmansman semèn sa, Depatman Sante (Department of Health, DOH) Eta New 
York la te reponn epi li te travay deprè ak ofisyèl lopital ak lidè kominote lokal yo pou 
reouvri Depatman Ijans lan nan sèvis 24/24 a 7 a.m. vandredi 26 novanm lan.  
  
"Antanke Gouvènè nou, m ap asire ke eta a fè tout bagay nou kapab pou soulaje 
estrès ki sou lopital ak etablisman swen ijans yo - alò etablisman swen sante yo, tanpri 
kontinye alète nou lè n ap lite," Gouvènè Hochul te deklare. "Mwen vle remèsye 
Mount Sinai South Nassau ak patnè kominote lokal yo paske yo travay ak nou pou 
restore sèvis ijans yo epi kontinye bay swen bon kalite pou rezidan Konte Nassau yo. 
Depatman Sante a ap kontinye travay deprè ak lopital ak ofisyèl lokal yo pou kontwole 
epi entèvni pou nenpòt pwoblèm rate anplwaye ki posib."  
  
Sal Ijans sa te fèmen tanporèman nan kòmansman semèn sa akoz rate pèsonèl epi li 
te estasyone yon anbilans nan sit la pou ede rezidan k ap rive nan etablisman an, men 
DOH te an mezi pou ede yo soulaje rate sa epi etabli yon plan pou reouvri.  
  
Komisè Egzekitif Adjwen Enterimè Depatman Sante Eta New York la, Kristin 
Proud te deklare, "Asire aksè ki adapte nan swen ijans ki enpòtan, se premye priyorite 
Gouvènè Hochul. Mwen remèsye lidèchip Mount Sinai ak anplwaye ak lidè lokal yo 
paske yo te mete ansanm epi travay deprè ak Depatman Sante a pou restore aksè nan 
depatman ijans lan rapidman pou rezidan Zile Baryè Long Beach yo. Depatman an ap 
kontinye kontwole etablisman Long Beach South Nassau a pou asire aksè ki kontini 
nan swen ijans pou rezidan Long Beach yo."  
  
Senatè Todd Kaminsky te deklare, "Nan travay ak Gouvènè Hochul, Mount Sinai 
South Nassau ak 1199 SEIU, mwen kontan pou anonse ke sèvis ijans medikal yo ap 
retounen nan Zile Baryè Long Beach demen maten. Verite enpòtan ke zile baryè nou 



 

 

an pa ka pèmèt yo fèmen byen kominote vital sa vle di ke tout pati yo dwe mete men 
ansanm pou rezoud pwoblèm sa epi mete rezidan yo an premye. Antanke yon rezidan 
ak paran nan Long Beach, li esansyèl pou genyen yon sal ijans tan konplè nan 
kominote nou yo epi mwen vle pèsonèlman remèsye Gouvènè Hochul, Mount Sinai ak 
Manm Asanble Missy Miller paske yo travay ak mwen pou fè sa."  
  
Manm Asanble Missy Miller te deklare, "Mwen kontan anpil ke Depatman Ijans Long 
Beach la ap reouvri nan operasyon konplè li demen maten. Fèmti a te gen posiblite 
pou mete pasyan arisk epi mwen rekonesan ke Mount Sinai, DOH Eta NY ak Gouvènè 
Hochul te tande plent nou epi yo te travay pou jwenn yon solisyon pou reouvri 
etablisman ki tèlman nesesè sa."  
  
Doktè Ahhi Sharma, Prezidan of Mount Sinai South Nassau te deklare, "Mount 
Sinai South Nassau ap reouvri Depatman Ijans Long Beach la vandredi. Sa se rezilta 
yon efò ekstraòdinè Gouvènè Hochul, Depatman Sante Eta New York, ofisyèl eli nou 
yo ak ekip enkwayab founisè ak anplwaye ki nan liy devan nou yo. Nou rekonesan pou 
sipò nou resevwa nan men anpil moun ki fè sa fèt epi reouvri pou kominote nou an."  
  
Sipèvizè Hempstead Town nan, Don Clavin, te deklare, "Mèsi Gouvènè Hochul 
paske ou koute enkyetid nou epi travay ak Mount Sinai ak kominote a pou reouvri 
Depatman Ijans Long Beach la ki sèvi tout zile baryè a, ki genyen ladan l tou Vil 
Hempstead, kominote Point Lookout, Lido Beach, East Atlantic Beach ak Vilaj Atlantic 
Beach. Nou rekonèt ansanm ak Manm Konsèy Anthony D'Esposito ak Chris Carini, ke 
reouvèti Depatman Ijans Long Beach la enpòtan anpil pou bay sèvis pou sove lavi pou 
rezidan zile baryè yo, epi tout pati ki konsène yo - ki enkli eta a, gouvènman lokal yo, 
lopital ak lidè kominotè yo - dwe travay ansanm pou asire ke etablisman medikal 
krisyal sa rete ouvri alavni san entèripsyon."  
  
Prezidan Konsèy Vil Long Beach la, John Bendo, te deklare, "Nou remèsye 
Gouvènè Hochul ak tout ofisyèl eli nou yo paske yo rekonèt ijans moman an ak 
bezwen absoli pou genyen sèvis medikal ijans ki adapte sou zile baryè a. Efò pwodiktif 
ak kolaboratif nou an, ansanm ak defans solid nou pou sitwayen nou yo te abouti sou 
restorasyon konplè sèvis sa yo. Jodi a, nou gen anpil pou nou rekonesan pou yo."  
  
Lejislatè Nassau, Denise Ford, te deklare, "Mwen vle pwolonje yon mèsi ki soti nan 
kè bay Gouvènè Hochul, nan non kominote mwen yo. Gouvènè nou an te konprann 
klèman enpòtans Depatman Ijans South Nassau nan zile baryè nou an pandan l ap 
pran mezi ki desizif pou reouvri li. Se yon vrè egzanp ke lè nou travay ansanm, nou ka 
akonpli rezilta ki pozitif. Mesi Gouvènè!"  

